
Annotatsiya
Magolada mintaqaviy aglomeratsiyalarda bioiqtisodiy resurslardan samarali
foydalanishning tashkiliy-iqtisodiy mexanizmlari nazarity va amaliy jihatdan
o‘rganildi. Muallif aglomeratsiya iqtisodiyotining mikroasoslari, sanoat simbiozi va
bioiqgtisodiyot konsepsiyalarini umumlashtirib, aglomeratsiyani qishloq xo‘jaligi
qoldiglari, organik maishiy chiqindilar va boshqa biologik resurslarni yig‘ish hamda
qayta ishlash uchun qulay makon sifatida talqin etdi. Aholining joylashuvi, maishiy
chigindilar hajmi, gishloq xo‘jaligi ishlab chiqarishi va chiqindilardan energiya olish
stansiyalarining hududiy parametrlari rasmiy manbalar asosida baholandi.
Resurslardan foydalanish koeffitsiyenti va energiya chiqishi ko‘rsatkichi hisoblab
chiqildi hamda yirik aglomeratsiyalarda qurilayotgan obyektlar qayta ishlash darajasini
sezilarli oshirish salohiyatiga ega ekani aniqlandi. Natijada biologik klaster,
munitsipal-xususiy sheriklik, iqtisodiy rag‘batlar va hududiy rejalashtirishni
birlashtirgan mexanizm modeli ishlab chiqildi hamda Xorazm viloyati misolida amaliy
takliflar asoslab berildi. Taklif etilgan yondashuv hududlarning barqaror va mutanosib
rivojlanishiga xizmat qiladi. Tadqiqot natijalaridan mahalliy hokimliklar va investorlar
bioresurslarni qayta ishlash loyihalarini rejalashtirishda foydalanishlari mumkin.
Kalit so‘zlar: aglomeratsiya, bioiqtisodiyot, bioresurslar, sanoat simbiozi,
biologik klaster, munitsipal-xususiy sheriklik, maishiy chiqgindilar, Xorazm viloyati.
AHHOTANUSA
B cratee ¢ TeopeTMueCcKOM MW MOPAKTUYECKOM CTOPOHBI MCCIIEIOBaHbI
OpraHM3aIMOHHO-Y)KOHOMHYECKAE MEXaHU3Mbl J3(PQPEKTUBHOTO  HCIMOJIB30BaHUS
OMOPKOHOMUYECKUX PECYPCOB B PETHOHANBHBIX arjioMepanusx. ABTOp 0O0OOIIHI
KOHIENIIMH MHUKPOOCHOBAaHUI arjioMepanMoHHOW HSKOHOMHUKH, MPOMBIIIJICHHOTO
cUMOM03a U OMOPKOHOMUKH M MHTEPIPETUPOBAI arJIOMEpAIMIO KaK OJaronpusTHOE
NPOCTPAHCTBO 11 cOopa U mepepabOTKH CENbCKOXO3SIMCTBEHHBIX OCTATKOB,
OpPraHUYECKUX OBITOBBIX OTXOJIOB M JAPYIHX OHMOJIOrMuYecKux pecypcoB. Ha ocHoBe
o(pUITMATBHBIX HCTOYHHKOB OIIEHEHBI pa3MeEIIeHHWE HaceleHUs, 00bEM OBITOBBIX
OTXOJIOB, CEJIbCKOXO3AWCTBEHHOE IPOU3BOJICTBO U PETHOHAIBHBIE MapaMeTphl
CTAaHIIMA 1O TIOJyYEHUIO DBHEPIUM U3 OTX0J0B. Paccumrtanbl Kod(PUIMEHT
HCIIOJIb30BaHUs PECYPCOB U MOKA3aTeNIb SHEPrETUUECKOI0 BbIX0/1a, YCTaHOBJIEHO, YTO
CTpOSIIIIMECS B KPYMHBIX arjoMepaIsax 00beKThl CITIOCOOHBI CYIIECTBEHHO MOBBICUTH
ypoBeHb TepepaboTku. B pesymprare paspaboTaHa MojaeTh MEXaHHW3MA,
0o0BeIMHAONMIAs OUOJIOTMUECKUN KJIacTep, MYHHIIMIAIHHO-YACTHOE MapTHEPCTBO,

APKOHOMUYECKHE CTUMYJIBI U TEPPUTOPUATHHOE INITAHUPOBAHUE, a TAK)Ke 00OCHOBAHBI
MPaKTUYECKUE TIPENIOKCHUS Ha mpuMepe Xope3Mmckoil obmactu. [IpemmoxeHHBIN
MOJXOA CIYXUT YCTOMUYMBOMY U COaJaHCHPOBAaHHOMY pa3BUTHIO PETHOHOB.
Pe3ynbrarhel ucciaenoBanusi MOTYT OBITh MCIIOJIB30BAaHBI MECTHBIMH XOKUMUSTAMU H
MHBECTOPAMU NPH TUIAHUPOBAHUU MTPOEKTOB IO MepepadoTKe OMOPECYpPCOB.

KioueBbie cJI0Ba: arJioMeparnus, OMOIPKOHOMUKA, ouopecypchl,
MPOMBITIUICHHBIA  CUMOWO03, OWOJIOTHYECKU KJIacTep, MYHHIUIAIBHO-YaCTHOE
napTHEPCTBO, OBITOBBIE OTXOIbI, XOpe3MCKas 00JIacTh.

Abstract

The article examined, from theoretical and practical perspectives, the
organizational and economic mechanisms for the efficient use of bioeconomic
resources in regional agglomerations. The author synthesised the concepts of the
micro-foundations of agglomeration economies, industrial symbiosis and the
bioeconomy, and interpreted the agglomeration as a favourable space for collecting
and processing agricultural residues, organic household waste and other biological
resources. The spatial distribution of the population, the volume of household waste,
agricultural output and the regional parameters of waste-to-energy plants were assessed
on the basis of official sources. A resource utilisation coefficient and an energy yield
indicator were calculated, and it was found that the facilities under construction in large
agglomerations have the potential to significantly raise the level of processing. As a
result, a mechanism model combining a bio-based cluster, municipal-private
partnership, economic incentives and spatial planning was developed, and practical
proposals were substantiated for the Khorezm region. The proposed approach serves
the sustainable and balanced development of the regions. The findings can be used by
local authorities (khokimiyats) and investors when planning bio-resource processing
projects.

Keywords: agglomeration, bioeconomy, bio-resources, industrial symbiosis, bio-
based cluster, municipal-private partnership, household waste, Khorezm region.

KIRISH

Iqtisodiy faollikning makonda to‘planishi zamonaviy mintagaviy iqtisodiyot
nazariyasining markaziy mavzularidan biri hisoblanadi. A. Marshall davridan beri
shakllanib kelgan an’anaga ko‘ra, korxonalar va aholining bir hududda zich joylashuvi
mehnat bozorining chuqurlashuvi, yetkazib beruvchilar tarmog‘ining kengayishi va
bilimlarning tez tarqalishi hisobiga qo‘shimcha samara yaratadi. G. Duranton va D.
Puga bu samaralarni uchta mikromexanizmga, ya’ni bo‘linmas infratuzilma va
resurslarni birgalikda foydalanish, ishchi kuchi va ish o‘rinlarini moslashtirish hamda
o‘zaro o‘rganish jarayonlariga ajratib, aglomeratsiya iqtisodiyotining nazariy asosini
tizimlashtirgan [4]. Ushbu yondashuvdagi “birgalikda foydalanish” mexanizmi
biologik resurslar uchun alohida ahamiyatga ega, chunki organik chiqindilarni yig‘ish,
saralash va qayta ishlash infratuzilmasi yuqori boshlang‘ich xarajat talab etadi va faqat
yetarli hajmdagi xomashyo oqimi mavjud bo‘lgan joyda iqtisodiy jihatdan o‘zini
oqlaydi.

Bioigtisodiyot tushunchasi ilmiy muomalaga XXI asr boshida kirib, qayta
tiklanuvchi biologik resurslardan ozig-ovqgat, yem, energiya, materiallar va kimyoviy
mahsulotlar ishlab chiqarishga asoslangan iqtisodiy faoliyat majmuini anglatadi.
OECD bioiqtisodiyotni biotexnologiyalar birlamchi ishlab chiqgarish, sog‘ligni saqlash
va sanoat sohalarida yaratadigan qiymatning yig‘indisi sifatida ta’riflab, uning
rivojlanishi tadqiqot, infratuzilma va bozorni tartibga solishni uyg‘unlashtiruvchi
siyosatga bog‘ligligini ko‘rsatgan [8]. Tushunchaning mazmuni keyinchalik kengayib,
texnologik talqin bilan bir qatorda resurs va ekologik talginlar ham shakllandi. Resurs
talqinida asosiy e’tibor biomassani qayta ishlash zanjirlariga, ekologik talginda esa
ekotizimlar barqarorligi va hududiy o‘ziga xoslikka gqaratiladi. Ana shu uchta
talqinning kesishgan nuqtasida aglomeratsiyalar o‘ziga xos o‘rin egallaydi: ular bir
vaqtning o‘zida organik chiqindilarning eng katta manbai, bioqayta ishlash
mahsulotlarining eng yirik iste’molchisi va texnologik bilimlar markazi hisoblanadi.

Mintaqaviy aglomeratsiyada bioiqtisodiy resurslar uch guruhga birlashtiriladi.
Birinchi guruhni shahar atrofidagi qishloq xo‘jaligi ishlab chiqarishidan hosil
bo‘ladigan o‘simlik qoldiqlari va chorvachilik chigindilari tashkil etadi. Ikkinchi guruh
shahar hayot faoliyati natijasida vujudga keladigan organik maishiy chiqindilar, ozig-
ovqat sanoati qoldiglari va oqova suv cho‘kindilarini gamrab oladi. Uchinchi guruhga
suv va yer bilan bog‘liq biologik resurslar, jumladan, yashil hududlar biomassasi,
baligchilik va suv havzalarining organik mahsulotlari kiradi. Ushbu resurslarning
iqtisodiy qiymati ular alohida-alohida emas, balki yagona tashkiliy zanjirda
boshqarilganda to‘lig namoyon bo‘ladi, bunday zanjirni shakllantirish esa tashkiliy-
iqtisodiy mexanizm tushunchasini ilmiy tahlil markaziga olib chiqadi.

Tashkiliy-igtisodiy mexanizm deganda iqtisodiy sub’ektlar o‘rtasidagi
munosabatlarni muvofiqlashtiruvchi institutlar, tashkiliy shakllar va rag‘batlantirish
vositalarining o‘zaro bog‘langan tizimi tushuniladi. Bioresurslar sohasida bunday
mexanizmning asosiy vazifasi tarqoq manbalarda hosil bo‘ladigan xomashyoni
barqaror oqimga aylantirish, qayta ishlash korxonalari uchun uzoq muddatli igtisodiy
kafolat yaratish va olingan mahsulotni hudud ichida iste’mol qilish imkoniyatini
ta’minlashdan iborat. O‘zbekistonda urbanizatsiya jarayonlarini takomillashtirish va
aglomeratsiyalarni ilg‘or xalqaro tajriba asosida boshqarish bo‘yicha qabul qilingan
qarorlar hamda qattiq maishiy chiqindilar sohasidagi uzoq muddatli strategiya ushbu
mexanizmni shakllantirish uchun mustahkam huquqiy zamin yaratdi.

Magolaning maqgsadi mintaqaviy aglomeratsiyalarda bioiqtisodiy resurslardan
samarali foydalanishning tashkiliy-igtisodiy mexanizmlarini nazariy jihatdan asoslash
va ularni takomillashtirish yo‘nalishlarini ishlab chigishdan iborat. Magsadga erishish
uchun aglomeratsiya iqtisodiyoti, sanoat simbiozi va bioiqtisodiyot nazariyalarining
o‘zaro bog‘ligligini aniqlash, O‘zbekistonda bioresurslar bazasi va uni gayta ishlash
infratuzilmasining holatini rasmiy ma’lumotlar asosida baholash, aglomeratsiya
darajasida qo‘llaniladigan mexanizm modelini ishlab chiqish hamda Xorazm viloyati
sharoitiga moslashtirilgan takliflarni asoslash vazifalari belgilandi.

ADABIYOTLAR SHARHI

Aglomeratsiya va klasterlar nazariyasi bioresurslarni boshqarish masalalariga
metodologik asos beradi. M. Porter klasterni muayyan sohada o‘zaro bog‘langan
kompaniyalar, ixtisoslashgan yetkazib beruvchilar, xizmat ko ‘rsatuvchi tashkilotlar va
tegishli institutlarning geografik jamlanmasi sifatida ta’riflab, klaster ichidagi raqobat
va hamkorlik uyg‘unligi mahsuldorlik va innovatsiyalarni rag‘batlantirishini
asoslagan [9]. Porter yondashuvida hududiy raqobatbardoshlik tabiiy resurslar
zaxirasidan ko‘ra ular asosida yuzaga keladigan tashkiliy aloqalar zichligiga bog‘liq
ekani ta’kidlanadi. Bioresurslar kontekstida bu xulosa qishloq xo‘jaligi qoldiglari yoki
organik chiqindilar hajmining o‘zi emas, balki ularni yig‘uvchi, tashuvchi, qayta
ishlovchi va mahsulotni iste’mol qiluvchi sub’ektlarning bir makonda uyushishi
iqtisodiy natijani belgilashini anglatadi.

Sanoat simbi0zi nazariyasi bir korxona chiqindisini boshgasi uchun xomashyoga
aylantirish orqali resurs samaradorligini oshirish g‘oyasini ilgari suradi. M. Chertou
sanoat simbiozini an’anaviy ravishda alohida faoliyat yurituvchi korxonalarning
material, energiya, suv va qo‘shimcha mahsulotlarni jismoniy almashish asosida
birgalikda raqobat ustunligiga erishishi sifatida ta’riflagan hamda almashuv
shakllarining besh turdan iborat tasnifini taklif etgan [2]. Uning xulosasiga ko‘ra,
simbiozning muvaffaqiyati ishtirokchilarning geografik yaqinligiga bevosita bog‘liq
bo‘lib, aynan shu jihat simbioz nazariyasini aglomeratsiya iqtisodiyoti bilan
tutashtiradi. Dj. Erenfeld va N. Gertler Daniyaning Kalundborg shahrida bir necha o‘n
yillar davomida shakllangan simbioz tarmog‘ini o‘rganib, u markazlashgan reja
asosida emas, balki ikki tomonlama tijorat shartnomalarining bosqichma-bosqich
to‘planishi natijasida vujudga kelganini ko‘rsatgan [5]. Mazkur tajriba bioresurslar
zanjirini shakllantirishda shartnomaviy munosabatlarning ishonchliligi va uzoq
muddatliligi hal qiluvchi omil ekanini tasdiglaydi.

Bioiqtisodiyot adabiyotida tushunchaning ko‘p ma’noliligi alohida muhokama
qilingan. M. Bugge, T. Hansen va A. Klitkou bibliometrik tahlil asosida
bioiqgtisodiyotning uchta ideal ko‘rinishini, ya’ni biotexnologik, bioresurs va
bioekologik yondashuvlarni ajratib, ular maqgsad, qiymat yaratish manbai va hududiy
fokus jihatidan farglanishini asoslaganlar [1]. Bioresurs yondashuvi qishloq xo‘jaligi,
o‘rmon xo‘jaligi va chigindilardan olinadigan biomassani qayta ishlash zanjirlarini
asosly qiymat manbai sifatida ko‘radi, bioekologik yondashuv esa mahalliy
ekotizimlar va hududiy xususiyatlarga tayangan integratsiyalashgan ishlab chiqarishga
urg‘u beradi. K. Makkormik va N. Kautto Yevropa mamlakatlari tajribasini
umumlashtirib, bioiqtisodiyot strategiyalarining muvaffaqiyati hududiy darajadagi
ishtirokchilarni jalb etish, fanlararo hamkorlik va barqarorlik mezonlarini aniq
belgilashga bog‘ligligini ko‘rsatganlar [7].

Bioiqtisodiyotni barqaror rivojlanishning boshqa yo‘nalishlari bilan giyoslash
bo‘yicha tadqiqotlar ham muhim xulosalar bergan. D. D’Amato va hammualliflari
“yashil”, aylanma va bioiqtisodiyot konsepsiyalarini qiyosiy tahlil qilib, bioigtisodiyot
resurslarni almashtirish, aylanma iqtisodiyot resurs oqimlarini yopish, ‘“yashil”
iqtisodiyot esa ekologik tizimlarni asrash mantiqiga tayanishini aniqlaganlar [3].
______________________________________________________________________________________________________________________________|

Mualliflarning fikricha, bu yondashuvlar bir-birini inkor etmaydi, aksincha, hududiy
siyosatda ularni birlashtirish barqarorlik natijalarini kuchaytiradi. Aglomeratsiya
darajasida bunday birlashuv organik chiqindilarni energiya va o‘g‘itga aylantirish
orqali ham fotoalbar resurslarni almashtirish, ham resurs oqimini yopish imkonini
beradi.

Bioresurslar infratuzilmasini moliyalashtirish masalasi davlat-xususiy sheriklik
nazariyasi bilan bog‘liq. G. Xodj va K. Greve turli mamlakatlardagi sheriklik loyihalari
samaradorligini baholab, ularning natijasi shartnoma tuzilmasi, xavflarni tagsimlash
anigligi va davlat organlarining nazorat salohiyatiga bog‘ligligini ko‘rsatgan [6].
Chiqindilarni qayta ishlash va bioenergetika obyektlari uzoq muddatli va kapital talab
loyihalar bo‘lganligi sababli, sheriklikning kafolatlangan xarid, tarif va xizmat
ko‘rsatish shartnomalari kabi vositalari aynan shu sohada eng yuqori samara beradi.

Adabiyotlar tahlili bir qator umumiy xulosalarga olib keladi. Aglomeratsiya
iqtisodiyoti bioresurslarni qayta ishlash uchun zarur miqyos va zichlikni ta’minlaydi,
sanoat simbiozi korxonalar o‘rtasidagi resurs almashuvi mantiqini ochib beradi,
bioigtisodiyot nazariyasi esa qiymat yaratish manbalari va hududiy fokusni belgilaydi.
Shu bilan bir gatorda, mavjud tadqiqotlarda aglomeratsiya darajasida bu uch
yondashuvni yagona tashkiliy-igtisodiy mexanizmga birlashtirgan modellar, xususan,
rivojlanayotgan mamlakatlar sharoitiga moslashtirilgan ishlanmalar yetarli darajada
ishlab chigilmagan. Ushbu bo‘shligni to‘ldirish maqolaning ilmiy yangiligini tashkil
etadi.

METODOLOGIYA

Tadqigotning metodologik asosini tizimli va institutsional yondashuvlar tashkil
etdi. Aglomeratsiya bioresurslar manbalari, qayta ishlash korxonalari, mahsulot
iste’molchilari va tartibga soluvchi institutlar o‘zaro ta’sirda bo‘lgan ochiq iqtisodiy
tizim sifatida ko‘rib chiqildi. Nazariy qismda tarixiy-mantiqiy, qiyosiy va
umumlashtirish usullari qo‘llanilib, aglomeratsiya iqtisodiyoti, sanoat simbiozi va
bioigtisodiyot konsepsiyalarining tayanch nuqtalari aniglandi. Amaliy qismda tarkibiy
tahlil, nisbiy ko ‘rsatkichlar usuli va modellashtirish qo‘llanildi. Axborot bazasini aholi
soni va uning shahar hamda qishloq bo‘yicha tagsimlanishi [17], maishiy chiqindilar
hosil bo‘lishi va qayta ishlanishi to‘g‘risidagi ma’lumotlar [19], qishloq xo‘jaligi ishlab
chiqarishining yillik ko‘rsatkichlari [18] hamda hududlarda qurilayotgan
chigindilardan energiya olish stansiyalarining parametrlari [10] tashkil etdi. Normativ
tahlil O‘zbekiston Respublikasining qonun hujjatlari milliy bazasida e’lon qilingan
huyjatlar asosida amalga oshirildi.

Bioresurslardan foydalanish darajasini baholash uchun resurslardan foydalanish
koeffitsiyenti qo‘llanildi:

Q
Ky = 5% 100 (1)

bu yerda Ky - bioresurslardan foydalanish koeffitsiyenti, foizda; @, - yil davomida

qayta ishlangan yoki qayta ishlash quvvati bilan ta’minlangan resurs hajmi, tonna; Qy,

- shu davrda hosil bo‘lgan resursning umumiy hajmi, tonna. Koeffitsiyent resurs

bazasining qanday qismi xo‘jalik aylanmasiga kiritilganini ko‘rsatadi va turli davrlar
hamda hududlar o‘rtasida taqqoslash imkonini beradi. Uning dinamikasi tashkiliy-
iqtisodiy mexanizmning natijadorligini baholashda asosiy mezon vazifasini bajaradi,
chunki mexanizmning pirovard maqsadi aynan , hajmini @} ga yaqinlashtirishdan
iborat.

Qayta ishlash obyektlarining iqtisodiy samaradorligini giyoslash uchun bir tonna
resursdan olinadigan energiya chiqishi ko‘rsatkichi hisoblandi:

Wi
e =
365-q;

)

bu yerda e; - i-obyektda bir tonna chigindidan olinadigan elektr energiyasi,
kVt-soat/tonna; W; - obyektning yillik elektr energiyasi ishlab chiqarish hajmi,
kVt-soat; q; - obyektning sutkalik qayta ishlash quvvati, tonna. Ko‘rsatkich turli
aglomeratsiyalarda joylashgan obyektlarning texnologik samaradorligini bir xil
o‘lchov birligida taqqoslash, xomashyo tarkibining energetik salohiyatini baholash
hamda loyihalarning tarif va xarid shartlarini asoslash uchun xizmat qiladi.

TAHLIL VA NATIJALAR

Aglomeratsiyalarda bioresurslarni boshqarish salohiyati birinchi navbatda
aholining makonda joylashuvi bilan belgilanadi. Rasmiy statistikaga ko‘ra, 2025-yil 1-
yanvar holatiga O‘zbekistonning doimiy aholisi 37,5 min kishiga yetgan bo‘lib,
shundan 19,1 mln kishi yoki 51 foizi shaharlarda, 18,4 mln kishi yoki 49 foizi qishloq
joylarida istigomat qiladi [17]. Aholining deyarli teng tagsimlanishi O°‘zbekiston
aglomeratsiyalarining o°‘ziga xos xususiyatini belgilaydi: shahar markazlari zich
joylashgan qishloq aholi punktlari bilan o‘ralgan bo‘lib, ular yagona iqtisodiy makonni
tashkil etadi. Bunday tuzilmada shahar organik chiqindilari va qishloq xo‘jaligi
goldiglari geografik jihatdan bir-biriga yaqin joylashgan bo‘ladi. Resurs bazasini
tavsiflovchi asosiy ko‘rsatkichlar 1-jadvalda umumlashtirildi.

1-jadval
O‘zbekistonda aglomeratsiyalar bioresurs bazasini tavsiflovchi asosiy
ko‘rsatkichlar!
Ko‘rsatkich Qiymati Davr
Doimiy aholi soni, mln kishi 37,5 01.01.2025
Shahar aholisining ulushi, % 51 01.01.2025
Maishiy chigindilarning yillik hajmi, mln tonna 14,0 2025-yil
Aholi jon boshiga maishiy chiqindi, kg/yil 373 2025-yil
Maishiy chigindilarni gayta ishlash darajasi, % 5 2025-yil
Qishlog, o‘rmon va baliq xo‘jaligi mahsulotlari, trln so‘m 538,9 2025-yil
Tarmoq mahsulotlarining o‘sish sur’ati, % 4,4 2025-yil
Dehgon va tomorga xo‘jaliklarining ulushi, % 62,3 2025-yil
Xorazm viloyatining doimiy aholisi, ming kishi 20324 01.01.2025

! Manba: aholi ko‘rsatkichlari [17] va [21]; chiqindilar ko‘rsatkichlari [19]; qishloq xo‘jaligi ko‘rsatkichlari [18]
ma’lumotlari asosida tuZiI%an, aholi }'on boshi%a chiﬂindi haimi muallif tomonidan hisoblan%an.

I-jadval ma’lumotlari aglomeratsiyalarning bioresurs bazasi keng va barqaror
ekanini ko‘rsatadi. Mamlakatda har yili 14 mln tonna maishiy chiqindi hosil bo‘lib,
uning to‘rtdan bir qismi qog‘oz, plastik, rezina, shisha va to‘qimachilik qoldiglaridan
iborat, qolgan asosiy qismini esa organik fraksiya tashkil etadi [19]. Aholi jon boshiga
hisoblanganda bu ko‘rsatkich yiliga taxminan 373 kg ni tashkil etadi va
aglomeratsiyalarda xomashyo oqimining zichligini tavsiflaydi. Qayta ishlash
darajasining so‘nggi yillardagi loyihalar natijasida 5 foizga yetgani sohada ijobiy
siljish boshlanganini va katta o‘sish zaxirasi mavjudligini bildiradi. Qishloq xo°jaligi
mahsulotlari 2025-yilda 538.,9 trln so‘mni tashkil etib, 4,4 foizga o‘sgani o‘simlik
goldiglari va chorvachilik chiqgindilari hajmining ham barqaror ortib borishini
ta’minlaydi [18]. Mahsulotlarning 62,3 foizi dehqon va tomorqa xo‘jaliklarida
yetishtirilishi resurs manbalarining tarqoqligini ko‘rsatadi va ularni yagona zanjirga
birlashtiruvchi tashkiliy mexanizmga ehtiyojni asoslaydi.

Resurs bazasini qayta ishlash infratuzilmasi bilan bog‘lashda davlat siyosati hal
qiluvchi rol o‘ynaydi. 2019-2028-yillarga mo‘ljallangan qattiq maishiy chiqindilar
strategiyasida aholini chiqindilarni yig‘ish va olib chiqish xizmatlari bilan gamrab
olishni 100 foizga yetkazish hamda hosil bo‘ladigan chiqindilarning kamida 60 foizini
qayta ishlash vazifasi belgilangan [16]. “Yashil” iqtisodiyotga o‘tish bo‘yicha 2030-
yilgacha mo‘ljallangan chora-tadbirlarda qayta tiklanuvchi energiya manbalari
quvvatini 15 GVt ga oshirish va ularning elektr energiyasi ishlab chiqarishdagi ulushini
30 foizdan ortigqa yetkazish ko‘zda tutilgan [15]. Ushbu magsadlar
aglomeratsiyalardagi organik chiqindilarni energiya manbai sifatida qarash uchun aniq
yo‘nalish beradi. Mazkur siyosatning amaliy ifodasi sifatida yirik aglomeratsiyalarda
chigindilardan energiya olish stansiyalari qurilishi boshlandi, ularning asosiy
parametrlari 2-jadvalda keltirilgan.

2-jadval
Aglomeratsiyalarda chiqindilardan energiya olish stansiyalarining loyiha
parametrlari!
Hudud Sutkalik quvvat, | Yillik elektr energiyasi, | Energiya chiqishi
tonna mlin kVt-soat (e), kVt-soat/t
Toshkent viloyati 2500 390,0 427
Andijon viloyati 1500 240,0 438
Qashgadaryo viloyati 1500 240,0 438
Samarqgand viloyati 1500 240,0 438
Namangan viloyati 1500 227,5 416
Farg‘ona viloyati 1500 227,5 416
Jami / o‘rtacha 10000 1565,0 429

2-jadval ma’lumotlari chiqindilardan energiya olish obyektlarining aynan yirik
aglomeratsiyalar atrofida joylashtirilayotganini ko‘rsatadi. Toshkent viloyatidagi
obyekt sutkasiga 2500 tonna, qolgan beshta obyekt esa 1500 tonnadan chiqindini qayta
ishlashga mo‘ljallangan bo‘lib, ularning yillik elektr energiyasi ishlab chiqarish hajmi

! Manba: The Times of Central Asia nashri ma’lumotlari [10] asosida tuzilgan; energiya chiqishi ko‘rsatkichi (2)

formula bo‘zicha muallif tomonidan hisoblan%an.

jami 1565 mln kVt-soatni tashkil etadi [10]. (2) formula bo‘yicha hisoblangan energiya
chiqishi 416-438 kVt-soat/tonna oralig‘ida bo‘lib, obyektlar o‘rtasidagi farqning
kichikligi loyihalarning yagona texnologik standart asosida ishlab chiqilganini
bildiradi. Stansiyalar uchun 30 yillik kafolatlangan xarid shartnomalarining nazarda
tutilgani investorlar uchun uzoq muddatli daromad barqarorligini ta’minlaydi va sanoat
simbiozi adabiyotida ta’kidlangan shartnomaviy ishonchlilik tamoyilining amaliy
ifodasi hisoblanadi.

Resurslardan foydalanish koeffitsiyentini (1) formula asosida hisoblash
infratuzilma rivojining miqyosini aniq ko‘rsatadi. Oltita obyektning sutkalik quvvati
jami 10 ming tonna bo‘lib, yil davomida bu 3,65 mln tonnaga teng qayta ishlash
imkoniyatini beradi. Ushbu hajmni maishiy chiqindilarning yillik 14 min tonnalik
umumiy hajmiga nisbatlash natijasida Ky ko‘rsatkichi taxminan 26,1 foizni tashkil
etadi, bu mavjud 5 foizlik darajadan besh barobardan ko‘proq yuqori. Mazkur natija
faqat energiya yo‘nalishidagi obyektlar hisobiga olinganini hisobga olsak,
kompostlash, biogaz ishlab chiqarish va ikkilamchi xomashyoni saralash quvvatlari
qo‘shilganda strategiyada belgilangan 60 foizlik maqgsadga erishish real istigbolga
aylanadi [16]. Hisob-kitob aglomeratsiya miqyosidagi yirik obyektlar bilan birga
tuman darajasidagi kichik va o‘rta quvvatli qayta ishlash tarmog‘ini rivojlantirish
zarurligini ko‘rsatadi.

Aglomeratsiyalarni rivojlantirishning huquqiy asoslari ham bioresurslar
mexanizmini shakllantirish uchun qulay sharoit yaratmoqda. Urbanizatsiya
jarayonlarini takomillashtirish to‘g‘risidagi farmonda aglomeratsiya afzalliklaridan
barqaror rivojlanish vositasi sifatida foydalanish, o‘rta va kichik shaharlar hamda
tuman markazlarini ilg‘or xalqaro tajriba asosida boshqarish, yirik shaharlar atrofida
qulay transport aloqasiga ega yo‘ldosh shaharlar tarmog‘ini kengaytirish vazifalari
belgilangan [13]. 2024-yilda gabul qilingan hududlarning iqtisodiy salohiyatini
ro‘yobga chiqarish to‘g‘risidagi qarorda 38 ta tuman va shahar uchun urbanizatsiyani
jadallashtirish va aglomeratsiya klasterlarini shakllantirishga yo‘naltirilgan bosh
rejalar ishlab chiqish nazarda tutilgan [14]. Bosh rejalarda bioresurslarni qayta ishlash
obyektlari uchun maxsus hududlar ajratilishi ularning xomashyo manbalari va
iste’molchilarga yaqin joylashuvini ta’minlaydi.

Tahlil  natijalari va nazarty umumlashmalar asosida  mintagaviy
aglomeratsiyalarda bioiqtisodiy resurslardan foydalanishning tashkiliy-igtisodiy
mexanizmi modeli ishlab chiqildi (1-rasm). Model uch darajali tuzilishga ega: yuqori
daraja institutsional muhitni, o‘rta daraja resurs oqimlari va qayta ishlashni, quyi daraja
esa hududiy natijani aks ettiradi.

Resurs samaradorligi, bandlik va hududiy iqtisodiy o‘sish

1-rasm. Aglomeratsiyada bioresurslardan foydalanish mexanizmi modeli'
Izoh: MXSh - munitsipal-xususiy sheriklik. Chap ustunda resurs manbalari, o ‘ng ustunda klaster mahsulotlari,
yuqori qatorda institutsional mexanizmlar ko ‘rsatilgan, o ‘qlar resurs va boshqaruv ta ’sirining yo ‘nalishini bildiradi.

I-rasmda aks ettirilgan modelning markaziy bo‘g‘ini aglomeratsiya bioiqtisodiy
klasteri bo‘lib, u sanoat simbiozi tamoyili asosida faoliyat yuritadi. Qishloq xo‘jaligi
qoldiglari, organik maishiy chiqindilar hamda suv va yer bilan bog‘liq bioresurslar
klasterga yagona xomashyo oqimi sifatida kelib tushadi va energiya, issiqlik, bioo‘g‘it,
kompost hamda ikkilamchi xomashyoga aylantiriladi. Institutsional daraja uchta
mexanizmdan iborat: munitsipal-xususiy sheriklik infratuzilmani moliyalashtirish va
xavflarni tagsimlashni, iqtisodiy rag‘batlar kafolatlangan xarid, tarif va soliq
imtiyozlari orqali loyihalarning daromadliligini, hududiy rejalashtirish esa
obyektlarning maqgbul joylashuvini ta’minlaydi. Modelning quyi darajasidagi natija
resurs samaradorligining oshishi, yangi ish o‘rinlari va hududiy iqtisodiy o‘sish
shaklida namoyon bo‘ladi. G. Duranton va D. Puga ta’riflagan “birgalikda
foydalanish” samarasi modelda qayta ishlash infratuzilmasining butun aglomeratsiya
uchun umumiy bo‘lishi orqali amalga oshadi [4].

Modelning munitsipal-xususiy sheriklik bo‘g‘ini milliy qonunchilik bilan
mustahkam ta’minlangan. Davlat-xususiy sheriklik to‘g‘risidagi qonun sheriklik
loyihalarini tayyorlash, xususiy sherikni tanlash, xavflarni tagsimlash va davlat
tomonidan qo‘llab-quvvatlash tartibini belgilab, mahalliy hokimliklar va xususiy
investorlar o‘rtasidagi uzoq muddatli hamkorlik uchun huquqiy asos yaratgan [11]. G.
Xodj va K. Greve xulosalariga tayangan holda, bioresurslar sohasida sheriklik
shartnomalarida xomashyo yetkazib berishning kafolatlangan hajmi, mahsulotni xarid
qilish narxi va ekologik talablar aniq belgilanishi loyihaning muvaffaqiyatini
ta’minlovchi asosiy shartlar hisoblanadi [6]. Munitsipal darajadagi sheriklikning

! Manba: G. Duranton va D. Puga [4], M. Chertou [2] hamda M. Bugge va hammualliflari [1] ishlari hamda 1-2-
I’advallar natiialari asosida muallif ishlanmasi.

afzalligi shundaki, hokimlik chiqindilarni yig‘ish xizmatlari va yer ajratish
vakolatlariga ega bo‘lib, xususiy sherik esa texnologiya va boshgaruv tajribasini olib
kiradi.

Model Xorazm viloyati sharoitiga moslashtirilganda o‘ziga xos imkoniyatlar
ochiladi. 2025-yil 1-yanvar holatiga viloyat aholisi 2 mln 32,4 ming kishini tashkil etib,
bir yil davomida 1,8 foizga ko‘paygan [21]. Urganch shahri va unga tutash tumanlar
zich aholi punktlari tarmog‘i bilan birgalikda mintaqaviy aglomeratsiya
xususiyatlariga ega. Viloyat qishloq xo‘jaligida dehqon xo‘jaliklarining ulushi yuqori
bo‘lib, 2023-yilning birinchi choragida tarmoq mahsulotlarining 87,9 foizi dehqon
xo‘jaliklari, 5,3 foizi fermer xo‘jaliklari va 6,8 foizi qishloq xo‘jaligi tashkilotlari
hissasiga to‘g‘ri kelgan [20]. Ushbu tuzilma chorvachilik chiqindilari va o‘simlik
goldiglarining ko‘plab kichik manbalarda hosil bo‘lishini anglatadi. Tarqoq
manbalarni yagona oqimga birlashtirishda mahalla darajasidagi yig‘ish punktlari va
kooperatsiya shakllari hal giluvchi ahamiyat kasb etadi.

Olingan natijalar xalqaro tadqiqotlar xulosalari bilan hamohang. K. Makkormik
va N. Kautto ta’kidlaganidek, bioiqtisodiyot strategiyalari hududiy ishtirokchilar faol
jalb etilgan joyda eng yuqori samara beradi [7], D. D’Amato va hammualliflari esa
resurslarni almashtirish va resurs oqimlarini yopish mantiglarini birlashtirish
barqarorlik natijalarini kuchaytirishini ko‘rsatgan [3]. Taklif etilgan model ushbu ikki
xulosani aglomeratsiya darajasida birlashtiradi: dehqon xo°‘jaliklari va mahallalar
xomashyo yetkazib beruvchi sifatida klasterga jalb etiladi, olingan bioo‘g‘it esa qishloq
xo‘jaligiga qaytib, resurs aylanishini yakunlaydi. “O‘zbekiston-2030” strategiyasida
belgilangan barqaror iqtisodiy o‘sish va aholi farovonligini oshirish magsadlari bunday
yondashuvning strategik mazmunini tasdiqlaydi [12].

XULOSA VA TAKLIFLAR

Tadqigqot mintaqaviy aglomeratsiyalar bioiqtisodiy resurslardan samarali
foydalanish uchun eng qulay makon ekanini nazariy jihatdan asosladi. Aglomeratsiya
igtisodiyoti qayta ishlash infratuzilmasi uchun zarur miqyos va zichlikni, sanoat
simbiozi korxonalar o‘rtasida resurs almashuvi mantiqini, bioiqtisodiyot nazariyasi esa
qiymat yaratish manbalarini belgilab beradi. Ushbu uch yondashuvning birlashuvi
tashkiliy-iqtisodiy mexanizmni resurs oqimlari, institutsional vositalar va hududiy
natijalarni o‘zaro bog‘lovchi tizim sifatida talqin etish imkonini berdi. Amaliy tahlil
O‘zbekistonda yiliga 14 mln tonna maishiy chiqindi hosil bo‘lishini, qayta ishlash
darajasi 5 foizga yetganini hamda yirik aglomeratsiyalarda qurilayotgan chiqindilardan
energiya olish obyektlari resurslardan foydalanish koeffitsiyentini taxminan 26
foizgacha oshirish salohiyatiga ega ekanini ko‘rsatdi. Energiya chiqishining obyektlar
bo‘yicha yaqin qiymatlari loyihalarning yagona texnologik standartga asoslanganini
tasdigladi.

Mexanizmni takomillashtirish bo‘yicha quyidagi takliflar ilgari suriladi.

1. Aglomeratsiyalar bosh rejalarida bioresurslarni gayta ishlash uchun maxsus
sanoat hududlarini ajratish va ularni chiqindilarni yig‘ish punktlari hamda transport
yo‘laklari bilan bog‘lash magsadga muvofiq.

WWW.MARKETINGJOURNAL.UZ 261



=4 M BIOIQTISODIYOT BUXORO

XALQARO FORUMI DAVLAT
ILMIY, AMALIY VA OMMABOP JURNAL MAQOLALARTO'PLAMI L/ UNIVERSITETI 2026-YIL 24-25-SENTABR MAXSUS SON

2. Har bir aglomeratsiyada hokimlik, qayta ishlash korxonalari, fermer va dehqon
xo‘jaliklarini birlashtiruvchi bioiqtisodiy klaster tashkil etib, uning doirasida sanoat
simbiozi shartnomalarining namunaviy shaklini joriy etish tavsiya etiladi.

3. Munitsipal-xususiy sheriklik loyihalarida xomashyo yetkazib berishning
kafolatlangan hajmi va mahsulotni xarid qilish shartlarini uzoq muddatga belgilash
investorlar uchun barqaror daromad mubhitini yaratadi.

4. Bioresurslardan  foydalanish  koeffitsiyenti va  energiya  chiqishi
ko‘rsatkichlarini hududlar faoliyatini baholash tizimiga kiritish mexanizm
natijadorligini muntazam kuzatish imkonini beradi.

5. Xorazm viloyatida Urganch shahri va tutash tumanlarni gamrab olgan tajriba
aglomeratsiyasi sifatida mahalla darajasidagi organik chiqindilarni yig‘ish punktlari va
dehgon xo‘jaliklari kooperatsiyasiga asoslangan biogaz hamda kompost ishlab
chiqarish tarmog‘ini yaratish maqgsadga muvofigq.

Taklif etilgan choralar qattiq maishiy chiqindilarni qayta ishlash va “yashil”
iqtisodiyotga o‘tish bo‘yicha belgilangan maqsadlarga erishishni jadallashtirib,
aglomeratsiyalarda resurs samaradorligi, bandlik va hududiy iqtisodiy o‘sishning yangi
manbalarini shakllantirishga xizmat qiladi. Keyingi tadqiqotlarda tuman kesimidagi
bioresurslar balansini tuzish va klaster loyihalarining iqtisodiy samarasini miqdoriy
baholash vazifalari ko‘zda tutiladi.

